
1.- Introducción 
 
 No ensino actual das asignaturas que tradicionalmente chamamos ciencias, hai dous 
importantes  problemas:  un debido á  paulatina reducción do número de horas desas 
asignaturas impartidas no ensino secundario e outro a súa opcionalidade. É un feito que o 
profesorado de ciencias non está dacordo con esta situación porque considera que a ensinanza 
científica é fundamental para a formación do alumnado do século XXI. Pero a realidade é esa 
e, polo tanto, mentres non se cambie, debemos intentar facelo do mellor xeito posible coas 
limitacións que temos. 
 Temos que recoñecer que na sociedade actual prima a satisfacción inmediata, ese é o 
clima no que o alumnado se move e onde temos que realizar o noso traballo. Non é doado 
para unha persoa traballar durante horas para adquirir unhas habilidades que non conduzan a 
conseguir un logro de xeito inmediato. Desgraciadamente, os logros intelectuais non son 
fáciles de acadar nin de transmitir, máis ben requiren dun certo sacrificio que non sempre é 
garantía de éxito e que leva, neses casos, á desmotivación. 
 En liña con estas dificultades, a ciencia que se imparte nos institutos é pouco valorada 
polo alumnado, polo que ás veces fuxe dela. No caso da asignatura de Física e Química, unha 
persoa pode saír, co título de bacharelato, dun instituto cun total de 60 horas de clase, en 
terceiro da ESO. A comparación con outras asignaturas pode chegar a ser odiosa e mellor 
será non facela. Este reducido número de horas fai que só se poda dar un pouco de varniz 
cultural en química e catro ideas de física. Tampouco se pode ser moi esixente porque iso 
implicaría que o alumnado, que poidese estar interesado, fuxiría nos cursos posteriores da 
nosa asignatura. 
 Baixo estas circunstancias é necesario atopar métodos de facer chegar a física como 
algo atractivo e accesible a máis estudantes, non só de nosa asignatura, senón tamén con 
outros intereses pero que podan despertar a súa curiosidade de saber e de comprender o 
mundo que o rodea. 
 Con esta preocupación xorde o proxecto europeo Comenius 3, Hands-os Science, que 
pretende que os estudiantes aprendan ciencia dun xeito interactivo e lúdico. Dentro deste 
proxecto os Institutos de Poio e A Xunqueira de Pontevedra organizaron unha semana da 
ciencia. No caso de Poio participaron os seminarios de Física e Química, Bioloxía e Xeoloxía 
e Tecnoloxía, mentres que no instituto A Xunqueira colaboraron os seminarios de Física e 
Química e Tecnoloxía. Noutro artigo analizamos a realización da semana. 
 Ao alumnado que asistíu ás exposicións feitas nos dous institutos se lles pedía que 
cubriran unha pequena enquisa, onde se pretendía determinar o seu grao de satisfacción pola 
mostra en xeral así como das experiencias presentadas, en particular, e se se acadaran os 
obxectivos propostos. 
 
2.- Vantaxes da exposición como material curricular 
 
 Os materiais didácticos, pero sobre todo os libros de texto, achegan as prescripcións 
curriculares administrativas ao profesorado e deseñan en gran medida a práctica docente, 
suplindo unha das facetas da profesión docente máis interesante e creativa como é o do 



deseño do seu traballo. A imaxe do profesorado capaz de elaborar os seus propios materiais, 
organizador da súa propia práctica, é unha imaxe liberadora profesionalmente, que reclama 
unha capacitación profesional determinada (Gimeno, 1989). 
 Sexa dunha forma ou doutra o certo é que dispoñemos de moitos e diversos materiais 
de desenvolvemento curricular (propostas de actividades, experiencias desenvolvidas noutros 
centros, cadernos de traballo para ó alumnado.....) que nos poden servir de apoio nalgunha 
ocasión e si é bo que os utilizemos tamén é certo que o proveito que deles saquemos 
dependerá de que o fagamos cun plan previamente establecido e cuns obxectivos precisos. 
 A utilización duns ou outros materiais comporta cambios no xeito de concebir e 
abordar a aprendizaxe. A potencialidade de cada recurso depende tamén do uso que o 
profesorado faga de el e da súa capacidade para adaptalo a cada situación educativa. 
(Arias,A, Mora,M.C, 1997). 
 Neste caso tratábase de atopar outro xeito, outras actividades didácticas  para 
conseguir que o alumnado se achegara a física e química dunha forma lúdica, atractiva e que 
os enganchara de forma que sentiran como un logro inmediato a posibilidade de 
interpretación científica dos feitos que se presentaban na exposición e a opción de 
experimentalos por si mesmos, interactuando con eles. 
 A utilización de alumnos como monitores das experiencias, servíu para que os seus 
compañeiros foran conscientes de que os seus “iguais” eran quen de explicalas e para amosar 
que, cos coñecementos científicos que posúen os monitores, pódense explicar moitas cousas.  
 Canto máis complicado sexa o concepto maior debe ser a actividade mental do 
alumno. Para que exista esa actividade mental é necesario que exista o conflicto cognitivo o 
que pode conseguirse non só coa interacción senón tamén con preguntas concretas. O alumno 
debe propoñerse preguntas e cuestións. A maioría das experiencias pretendían crear un 
conflicto entre os coñecementos previos e o coñecemento científico. 
 Para establecer as relacións entre o que sabe e os novos conceptos é necesario unha 
actitude favorable por parte do alumnado. Esta actitude favorable podía conseguirse 
utilizando un contexto lúdico e interactivo, de xeito que non sexa presentado como un 
problema que o profesorado manda resolver na clase. 
 Obviamente haberá outros contextos en que será necesario a realización dun traballo, 
pero non era o que se pretendía con esta exposición. 
 
3.- Obxectivos didácticos 
 

3.1.- Para os monitores 
  Aplicar os coñecementos adquiridos. 
  Reconstruír o coñecemento. 
  Ser conscientes das súas propias aprendizaxes.  
  Aumentar a autoestima e a satisfacción persoal. 
  Ampliar os coñecementos.  
  Aprender a organizarse. 
  Aumentar a súa responsabilidade. 
 

3.2.- Para o resto do alumnado 
  Promover o cambio actitudinal. 
  Atender á diversidade. 
  Aprendizaxe mediante cambio conceptual. 
  Conectar ciencia e realidade. 
  Facilitar a funcionalidade dos coñecementos. 
  Ver a ciencia como algo próximo e atractivo. 



  Promover a exploración das cuestións científicas. 
  Aumentar a motivación do alumnado. 
  Experimentar novos modelos didácticos nun contexto participativo, dentro da 
comunidade escolar. 
  Fomentar e destacar as relacións entre os aspectos teóricos e prácticos da ciencia, 
así como a mútua interdependencia entre eles. 
 

3.3.- Para o profesorado 
  Proporcionarlle unha perspectiva metodolóxica máis ampla e reflexiva sobre a 
aprendizaxe das ciencias  
  Proporcionar unha ferramenta educativa para o desenvolvemento do ensino 
experimental 
  Achegar a Física e Química ao profesorado non especialista 
 
4.- Obxectivos específicos 
 
  Dar unha resposta sinxela e científica de fenómenos físicos e químicos 
  Facer ver que moitas feitos cotiás pódense explicar con conceptos físicos e 
químicos 
  Ensinar coñecementos físicos e químicos de xeito lúdico e interactivo  
  Facer ver que a Física e Química tamén é sinxela 
  Elaborar materiais de aula. 
  Experimentar a actividade cos alumnos. 
  Avaliar o proceso e os resultados. 
 
5.- Criterios de selección de experiencias 
 
 No aspecto físico o material debería ser: 
   sinxelo de construcción e de manexo. 
   manipulable 
   disponible no material didáctico estándar do instituto. 
   de baixo custo. 

 pouco material en cada experiencia, de xeito que non exista dispersión de 
ideas 

   de fácil fabricación nun instituto. 
   no caso de uso de material sofisticado, que sexa de uso habitual. 
 
 No aspecto didáctico relacionase algúns dos principios que según Raths, citado por 
Stenhouse (1984), deben guiar o deseño de actividades de aprendizaxe 
   relacionado co curriculum 
   relacionado coa vida diaria 

 manipulable, de xeito que o alumnado teña un papel activo na súa apren-
dizaxe 

 utilizable por alumnado con distintos niveis de capacidade e con intereses 
diferentes 

   esixencia de procesos intelectuais para explicar os feitos observados 
   obriga de reexaminar ideas normalmente aceptadas 
 
  Outras consideracións a ter en conta 

 que tiveran un grao de dificultad conceptual que puidera ser asumido por 



unha maioría de alumnado. 
   cun grao de dificultad constructiva asumible. 
   que fosen asequibles economicamente. 
   que os conceptos tratados estivesen incluídos no curriculum 
 
6.- Organización da semana 
 
 Na ealización  do evento dispúxose durante unha semana do salón de actos do 
instituto onde se montaron de forma permanente as experiencias, dun xeito análogo a como 
estaría nun museo de ciencia. 
 Organizouse o horario escolar de xeito que todo o alumnado asistise á exposición. 
Cada grupo de alumnos permanecía un tempo aproximado de 50 minutos. Para cada grupo de 
experiencias había un monitor que explicaba como funcionaban, aínda que o alumnado que 
quixera, podía manipular pois existían dous paneis explicativos: nun deles se indicaba o feito 
de interaccionar coa experiencia e no outro dábase  unha pequena explicación teórica. 
 No instituto de A Xunqueira os alumnos de física de 2º de bacharelato fixeron de 
monitores. O facían nas horas que tiñan clase de física para que non perderan clases doutras 
asignaturas. No caso de non poder asistir os monitores facíanse pequenos grupos de alumnos 
e o profesorado de física facía o papel de monitor. 
 Invitouse ao resto dos institutos da cidade, e aos colexios adscritos ao instituto, á 
visita da exposición un día da semana, o mércores, cunha asistencia multitudinaria. 
 No instituto de Poio participaron como monitores alumnos de 1º e 2º de bacharelato 
de ciencias debido a que había experiencias de física, bioloxía e tecnoloxía. Neste caso, 
ademais dos alumnos do instituto, invitouse aos alumnos de primaria do concello e a un 
grupo de alumnos portugueses que, nesa semana, facía un intercambio escolar. 
 
7.- Procedementos 
 
 Para analizar os procedementos  seguidos na organización do evento podemos utilizar 
o seguinte esquema de avaliación que corresponde ao Oxford Certificate of Educational 
Achievement, (Josephy, R., 1986) e que ten como principio que as habilidades non poden ser 
practicadas illadamente, se non que teñen sentido nunha actividade global 
 
  
 7.1.- Planificación 
 Deseño de experimentos. Fíxose unha revisión bibliográfica sobre a base dos criterios 
de selección de actividades expostos anteriormente nos que se establecían e clarificaban 
posibles problemas de adquisición ou realización. Para isto utilizaronse revistas de ensino, 
internet e libros de fácil acceso. Nunha primeira visión elexíronse perto de cen actividades. 
 Unha vez feita a primeira selección analizouse o material necesario, a súa 
disponibilidade no instituto ou a posibilidade de compra ou fabricación. Con isto realizouse 
unha segunda selección. 
 7.2.- Realización 
  
Tendo claro xa as actividades que se podían realizar, procedeuse a súa montaxe. Tratábase de 
ver se realmente funcionaba como dicía a bibliografía. Isto fíxose en clase cos alumnos de 2º 
de bacharelato, de xeito que manipulaban e montaban o material necesario. 
 
 7.3.- Interpretación 
 Unha vez realizadas as experiencias preseleccionadas, recabábanse os datos 



necesarios para escoller as que funcionaban sen necesidade de ser moi coidadosos, prevendo 
os posibles fallos que se producirían coa súa utilización por moitas persoas así como as 
posibles solucións, para a súa montaxe definitiva. Quedando 32 experimentos. 
 
 7.4.- Comunicación 
 Finalmente, na propia semana os alumnos monitores informaban aos compañeiros 
sobre os aspectos máis complicados dos conceptos que explicaban e do funcionamento de 
cada experiencia. Ademais, en cada montaxe existían paneis explicativos. 
 
8.- Avaliación 
 
 Ao rematar a visita se lle entregaba unha enquisa ao alumnado, excluídos os 
monitores, co que se pretendía saber cales eran as experiencias que máis agradaran os 
visitantes e as que menos gostaran. Así como cales foran as que mellor e peor entendían. 
 As enquisas anónimas foron recollidas polo profesorado non especialista fora da 
exposición de xeito que se lle obrigaba ao alumnado a pensar sobre o que viran. 
 Esta enquisa foi coberta por un número apreciable de alumnos: 280 persoas no IES A 
Xunqueira e 260 alumnos do IES de Poio. Destas 540 enquisas só houbo que descartar unha, 
por ser cuberta en plan ‘graciosa’. Pensamos que iste dato é sumamente satisfactorio xa que a 
inmensa maioría do alumnado participou de xeito serio na avaliación, co cal creemos que 
realmente si lles resultou interesante a experiencia. 

O número de resposta, nalgúns casos, non coincide co número de alumnos porque as 
respostas podían ser múltiples. 



Semana da Ciencia 
 
   Idade:    Curso: 
 
1.- Cita as tres experiencias que te gustaron máis 
 
 
 
 
 
2.- Que é o que te chamou a atención nelas? 
  Que te parece contrario ao sentido común 
  Espectacularidade 
  Novidade 
  Sorprendente 
  Non lle atopas explicación 
   
   
   
 
3.- Cita as experiencias que menos te gustaron 
 
 
 
 
 
 
4.- Por que non te gustaron? 
  Xa as tiñas visto 
  Non te sorprenden nada 
  Parecenche de sentido común 
  Había demasiadas e non pudeches pararte nelas 
   
   
   
5.- Cal cres que entendiches mellor? 
 
 
 
 
 
 
6.- Cal pensas que son as máis complicadas de entender? 
 
 
 
 



9.- Resultados  
9.1.- Cita as tres experiencias que máis te gustaron 

 1º 
ESO 

2º 
ESO 

3º 
ESO 

4º 
ESO 

CM e 
PGS 

1º 
Bac 

2º 
Bac 

CS Total 

Carreira de bolas sen vantaxe 1 2 2 1 0 0 1 3 10
O aire como desvantaxe na caída 1 1 0 1 1 0 1 0 5
Carreira de bolas con vantaxe 16 38 42 13 13 6 1 7 136
O arqueiro que sempre acerta 9 10 32 18 10 16 6 13 114
Facendo equilibrios 0 2 0 0 0 0 0 0 2
Un foguete a reacción 2 8 7 4 1 2 2 0 26
As parábolas telefónica 0 0 4 4 4 3 0 1 16
Un órgano con auga 0 7 2 3 3 1 0 4 20
Resonancia 3 4 2 1 1 1 0 0 12
Pulsacións 4 5 1 5 3 1 0 2 21
Síntese musical 6 6 1 0 0 0 0 0 13
Análise de voz 24 23 23 15 10 5 4 6 110
Un submariño que sobe e baixa 7 25 15 7 1 13 1 5 74
Sopla e xunta 2 5 2 7 0 4 2 0 22
Adelgazar ou engordar sen dieta 15 11 12 8 2 4 2 1 55
Periscopio 0 0 0 1 1 0 0 0 2
Refracción 2 18 9 10 3 5 2 1 50
Guía de luz 7 14 20 12 3 10 7 18 91
Difracción 0 0 9 1 5 4 4 6 29
Polarización 2 0 1 0 1 1 0 2 7
Telescopio 3 3 1 3 1 1 0 0 12
A pila humana 2 2 1 3 1 2 0 1 12
Dilatación 4 8 3 6 0 0 2 0 23
Máquina de vapor 4 8 0 3 1 2 1 5 24
Correntes inducidas 0 4 0 0 0 0 0 0 4
Correntes que se comportan como 
imáns 

0 3 0 0 0 1 0 3 7

Imáns oscilantes 1 4 1 0 1 0 0 0 7
Xerando corrente 1 5 0 4 0 0 0 2 12
Motor eléctrico 6 7 0 1 2 1 0 1 18
Experiencia de Oersted 1 2 0 0 0 1 0 1 5
Correntes de Foucault 0 1 1 0 3 1 1 0 7
Lámpada de plasma 67 82 41 55 20 20 5 13 303
Todas 0 4 0 0 1 0 1 1 7
 89 140 94 89 36 38 18 35 539



 
9.2.- Das experiencias que che gustaron, que é o que te chamou a atención nelas? 

 1º 
ESO 

2º 
ESO 

3º 
ESO 

4º 
ESO 

CM 1º 
Bac 

2º 
Bac 

CS Total 

Que te parece contrario ao sentido 
común 

4 17 13 11 6 4 2 1 58

Espectacularidade 22 37 19 27 8 11 6 6 136
Novidade 23 27 43 27 13 9 5 12 159
Sorprendente 57 57 41 45 8 20 9 18 255
Non lle atopas explicación 10 12 6 5 2 1 0 0 36
Fácil de entender 1 0 0 0 0 0 0 0 1
Interesante 0 1 0 0 0 0 0 0 1
Divertidas 0 0 0 0 1 0 1 0 2
Mellora dos coñecementos 0 0 0 0 0 0 0 1 1
Increíble 0 1 0 0 0 0 0 0 1
 117 152 122 115 38 45 23 38 650
 
 Das experiencias máis apreciadas, destaca a lámpada de plasma. Pensamos que o que 
primou neste caso foi a espectacularidade de ver “encerrados os raios” nunha bola, sen perigo 
de manipulación. Quizais tamén a similitude entre os raios producidos no aire nunha tormenta 
e os raios visualizados na lámpada que aparecía na explicación da mesma.  
 Consideramos que as dúas experiencias tecnoloxicamente máis complicadas, a 
lámpada de plasma e a análise de voz, son moi valoradas polo coñecemento que teñen dese 
tema pola súa visión en películas e o coñecemento desa realidade, aínda que nunca se pararon 
a pensar por que aparecen esa luminosidade na bola ou o espectro da voz no ordenador. Por 
outro lado, para eles tanto unha como outra montaxe asimílanse aos xogos pois é no contexto 
onde os ven. 
 Os outros dous experimentos moi ben valorados, a carreira de bolas con vantaxe e o 
arqueiro que sempre acerta, teñen como denominador común a ruptura coa súa lóxica. Aínda 
que nas clases de física sempre se lles di que a caída dun corpo é independente de se avanza 
horizontalmente ou non, a súa lóxica, fóra da clase, é que se suman alxebraicamente as 
velocidades. 
 A carreira de bolas con vantaxe ten como característica fundamental que o camiño 
máis longo é o máis rápido polo que, dalgún xeito, entra en contradicción co que eles pensan. 
 Non é extrano que o que chama a atención sexa o sorprendente das montaxes, ademais 
da novidade de ver reflectidos dun xeito tan evidente os seus conflictos cognitivos. 



 
9.3.- Cita as experiencias que menos te gustaron 

 1º 
ESO 

2º 
ESO 

3º 
ESO 

4º 
ESO 

CM e 
PGS 

1º 
Bac 

2º 
Bac 

CS Total 

Gustaron todas 5 27 11 2   45
Carreira de bolas sen vantaxe 2 3 4 1 0 2 1 0 13
O aire como desvantaxe na caída 2 5 1 11 1 5 0 0 25
Carreira de bolas con vantaxe 5 6 6 2 0 2 3 3 27
O arqueiro que sempre acerta 3 3 1 3 1 4 1 1 17
Facendo equilibrios 1 7 0 9 2 0 0 1 20
Un foguete a reacción 2 1 2 3 9 4 4 0 25
As parábolas telefónica 0 0 10 1 0 0 0 1 12
Un órgano con auga 13 2 6 13 3 4 0 1 42
Resonancia 5 8 6 8 2 4 0 0 33
Pulsacións 10 4 1 8 2 1 1 0 27
Síntese musical 8 5 4 4 4 3 1 2 31
Análise de voz 3 7 13 2 4 10 1 7 47
Un submariño que sobe e baixa 3 7 3 2 0 3 1 1 20
Sopla e xunta 2 16 14 5 2 1 2 1 43
Adelgazar ou engordar sen dieta 9 12 5 5 10 4 4 6 55
Periscopio 1 1 1 0 1 1 0 6 11
Refracción 0 1 2 0 0 2 0 5 10
Guía de luz 4 1 1 0 5 2 0 0 13
Difracción 1 0 4 1 1 4 0 0 11
Polarización 1 6 3 2 0 6 2 0 20
Telescopio 8 19 6 7 2 1 1 3 47
A pila humana 4 5 3 1 1 1 0 4 19
Dilatación 1 3 3 0 0 1 1 4 13
Máquina de vapor 1 0 1 3 0 0 1 2 8
Correntes inducidas 8 2 4 5 2 0 1 1 23
Correntes que se comportan como 
imáns 

0 2 3 5 1 0 0 0 11

Imáns oscilantes 4 6 5 3 0 4 0 4 26
Xerando corrente 6 4 5 9 1 4 0 3 32
Motor eléctrico 2 10 2 7 0 2 0 0 23
Experiencia de Oersted 1 3 1 3 2 1 0 4 15
Correntes de Foucault 1 2 0 0 2 1 0 5 11
Lámpada de plasma 2 4 1 2 2 0 1 1 13

 89 140 94 89 36 38 18 35 539

 



 
9.4.- Das experiencias que non che gustaron, por que non te gustaron? 

 1º 
ESO 

2º 
ESO 

3º 
ESO 

4º 
ESO 

CM 1º  
Bac 

2º 
Bac 

CS Total 

Xa as tiñas visto 23 17 21 15 14 12 5 20 127
Non te sorprenden nada 38 39 45 44 7 23 7 5 208
Parecenche de sentido común 8 21 14 12 6 4 5 5 75
Había demasiadas e non pudeches pararte 
nelas 

12 16 8 9 6 3 5 5 64

Non chaman a atención 2    2
Había outras máis interesantes 1    1
Aburridas 1    1
Non funcionaban 2   1 3
Non as entendo 2    2
Non me gusta o sistema 1    1
Son moi tontas 1    1
Gustaronme todas 2 1    3
Non me parecían de interés 1   1
Non se podía manipular   1 1
 86 93 93 82 34 43 22 37 490

 
 Na análise dos resultados das experiencias menos valoradas vemos que non hai unha 
gran disparidade, en contra do que sucede nas experiencias que máis gostaron. Non se 
decantan de forma notoria por ningunha en especial. Hai maior dispersión nos resultados. O 
número de eleccións dunha experiencia que non lles gustou é moito menor que no caso das 
que máis lles gustou.  
 Fundamentalmente a valoración menor corresponde a montaxes que xa teñen visto nos 
museos científicos polo que lles resultan pouco sorprendentes ou xa tiñan visto. 
 Se analizamos polo míudo, os espellos parabólicos ou o telescopio son dispositivos 
moi coñecidos, aínda que non fosen vistos de xeito tan elemental, sobre todo o telescopio sen 
a súa envoltura tecnolóxica. 
 A análise de voz, para os alumnos que dispoñen de ordenador con tarxeta de son, non 
resulta novedoso. 
 É de destacar que casi o 10 % do alumnado non foi quen de destacar un montaxe que 
non lle gustase, ademais de haber un número de contestacións inferior ao de respostas 
positivas. 



 
9.5.- Cal cres que entendiches mellor? 

 1º ESO 2º 
ESO 

3º 
ESO 

4º 
ESO 

CM 1º 
Bac 

2º 
Bac 

CS Total 

Unha carreira de bolas sen vantaxe 0 2 0 0 0 0 0 1 3
O aire como desvantaxe na caída 0 5 0 3 1 0 0 1 10
Unha arreira de bolas con vantaxe 5 17 23 9 9 5 2 3 73
O arqueiro que sempre acerta 2 2 7 3 1 8 1 4 28
Facendo equilibrios 0 0 0 0 0 0 0 0 0
Un foguete a reacción 3 2 4 5 0 2 0 0 16
As parábolas telefónica 0 0 3 0 0 0 0 0 3
Un órgano con auga 1 4 0 0 1 0 0 0 6
Resonancia 2 0 0 0 1 0 0 0 3
Pulsacións 2 1 0 1 0 0 3 0 7
Síntese musical 1 1 2 2 1 1 0 0 8
Análise de voz 11 10 7 5 4 1 1 0 39
Un submariño que sobe e baixa 2 10 6 1 0 6 0 4 29
O demo de Descartes 0 0 0 0 0 0 0 0 0
Sopla e xunta 0 7 3 6 0 2 1 0 19
Adelgazar ou engordar sen dieta 2 4 4 1 0 1 0 1 13
Periscopio 0 0 1 4 1 1 0 4 11
Refracción 0 4 6 1 1 3 1 2 18
Guía de luz 2 1 1 3 3 2 3 1 16
Difracción 3 1 3 0 2 2 0 1 12
Polarización 3 0 0 0 0 0 0 0 3
Telescopio 1 1 2 3 1 1 0 0 9
A pila humana 1 3 1 6 0 3 0 0 14
Dilatación 0 4 2 2 3 1 0 0 12
Máquina de vapor 1 3 0 0 0 2 0 0 6
Correntes inducidas 0 2 0 0 0 0 0 0 2
Correntes que se comportan como imáns 0 3 0 0 0 3 1 4 11
Imáns oscilantes 0 0 0 0 0 0 0 0 0
Xerando corrente 1 3 0 2 0 2 0 2 10
Motor eléctrico 2 2 0 4 0 0 0 1 9
Experiencia de Oersted 0 0 0 1 0 1 0 0 2
Correntes de Foucault 0 0 0 2 1 0 0 0 3
Lámpada de plasma 28 27 13 15 0 2 0 3 88

 73 119 88 79 30 49 13 32 483

 



  
9.6.- Cal pensas que son as máis complicadas de entender? 

 1º ESO 2º 
ESO 

3º 
ESO 

4º 
ESO 

CM 1º 
Bac 

2º 
Bac 

CS Total 

Unha carreira de bolas sen vantaxe 0 3 1 0 0 0 0 0 4
O aire como desvantaxe na caída 1 1 0 1 0 3 0 0 6
Unha carreira de bolas con vantaxe 2 4 2 1 1 0 0 2 12
O arqueiro que sempre acerta 2 0 7 4 4 4 0 0 21
Facendo equilibrios 1 6 1 2 0 0 0 0 10
Un foguete a reacción 0 1 0 1 1 0 0 0 3
As parábolas telefónica 1 1 4 2 0 1 0 5 14
Un órgano con auga 5 5 5 3 0 0 0 3 21
Resonancia 3 0 2 0 0 1 0 0 6
Pulsacións (son) 10 4 2 3 0 0 2 1 22
Síntese musical 3 9 3 5 4 2 0 0 26
Análise de voz 2 1 1 1 0 3 0 0 8
Un submariño que sobe e baixa 0 3 2 1 0 1 0 1 8
O demo de Descartes 0 0 0 0 0 1 1 0 2
Sopla e xunta 1 0 2 1 0 1 0 0 5
Adelgazar ou engordar sen dieta 1 1 0 2 0 1 0 3 8
Periscopio 0 0 0 1 0 0 0 0 1
Refracción 1 0 0 4 1 0 0 0 6
Guía de luz 3 3 1 0 1 2 1 3 14
Difracción 5 3 8 5 6 3 2 5 37
Polarización 2 3 4 2 1 1 2 0 15
Telescopio 2 4 1 0 0 1 0 2 10
A pila humana 2 6 3 2 0 1 0 0 14
Dilatación 2 4 1 3 0 0 0 0 10
Máquina de vapor 1 3 0 4 0 0 0 0 8
Correntes inducidas 1 1 0 4 0 0 1 1 8
Correntes que se comportan como imáns 5 0 2 2 0 1 0 0 10
Imáns oscilantes 4 0 2 1 0 1 0 3 11
Xerando corrente (electricidade) 6 2 3 7 3 3 1 2 27
Motor eléctrico 2 2 5 3 1 1 0 0 14
Experiencia de Oersted 3 3 1 1 0 2 0 0 10
Correntes de Foucault 4 0 1 1 0 1 0 1 8
Lámpada de plasma 9 14 9 5 1 1 1 2 42

 84 87 73 72 24 36 11 34 421

 
 En canto á comprensión dos experimentos, coinciden en que os que máis lle gustan 
son os que mellor entenden: lámpada de plasma, unha carreira de bolas con vantaxe e análise 
de voz. 
 Para nós, a explicación deste feito é que son cousas que coñecen e que nunca o 
pensaran dende o punto de vista que se lles presenta. Unha vez explicado, comprenden ou din 
que comprenden esa nova posibilidade. 
 As máis difíciles de comprender son as que teñen unha base teórica máis complicada. 
Estamos a falar de  alumnado de tódalas idades para os que os fenómenos da difracción e da 
síntese musical non son tan evidentes nin tan coñecidos, polo tanto non é doado de entender 
para estes alumnos con pequenos coñecementos de física. 
 O caso da lámpada de plasma é distinto. Eles entenden o que son os raios e os seus 
efectos, pero falarlle do plasma xa sae da súa base conceptual. Por iso, aínda que hai moitos 
que consideran que si o entenderon, os alumnos que foron máis alá do exemplo son 
conscientes que non é tan fácil. 
  
10.- Conclusións 
 
 A realización da semana, na nosa opinión, foi unha perfecta oportunidade de achegar 



o alumnado á ciencia dun xeito lúdico e recreativo. 
 É de salientar a satisfacción persoal dos alumnos monitores e o interese con que 
afrontaron  a súa tarefa. Era notorio o aumento da súa autoestima ao poñer en práctica os 
coñecementos científicos básicos que posuían e que lles permitían  poder explicar as 
experiencias aos compañeiros do instituto e ao profesorado non especialista que tamén visitou 
a exposición. É maís, eles mesmos tentaban arranxar as cousas que se estragaban por unha 
excesiva utilización. 
 Hai que sinalar o bo comportamento  amosado polos visitantes da mostra así como o 
respecto do material. A pesares de ser pezas fraxiles non houbo que lamentar deterioros nin 
desaparición de ningunha peza da exposición. 
 Tamén foi notoria a expectativa creada entre o alumnado dos institutos. Ao ter un 
horario de visitas determinado, houbo grupos que tiveron que esperar aos últimos días para 
visitar a exposición e amosaban a súa inquedanza por se non estaban incluídos nas visitas. 
 O seguimento na prensa foi tamén moi importante o que contribuíu á mellora da 
imaxe do ensino público non só cara aos pais dos nosos alumnos senón tamén nos concellos 
onde se realizou a mostra. 
 Pensamos que a mellor proba do interese espertado no alumnado foi o cubrir de xeito 
xeneralizado as enquisas, tentando facelo dun xeito sinceiro. A pesar de que eran anónimas e 
non ter a obriga de cubrilas, non houbo actitudes irrespetuosas, salvo un único caso. 

